
GUVERNATORI KUOMO (CUOMO) NJOFTON SE KONTROLLET FALAS TE SIGURISE DHE SHENDETIT U 

KURSEJNE BIZNESEVE TE PREKURA NGA URAGANI SENDI (SANDY) DERI NE 4,300 DOLLARE 

 

Programi i Guvernatorit do të mund t’u kursejë bizneseve që po rimëkëmben mijëra dollarë 

 

Guvernatori Endrju M. Kuomo (Andrew M. Cuomo) njoftoi sot se ështe duke vendosur në dispozicion 

inspektorë të sigurisë dhe të shëndetësisë të Departamentit të Punës të Shtetit të Nju Jorkut (New York 

State) në zonat e goditura rëndë nga Uragani Sendi (Sandy) për t’u ofruar bizneseve të prekura kontrolle 

falas të sigurisë dhe shëndetit në vend, një shërbim që mund t’u kursejë bizneseve të vogla mijëra 

dollarë. Ky shërbim falas mund të ndihmojë punëdhënësit e goditur më rëndë nga stuhia që të rihapin 

dyert e tyre sa më shpejt që të jetë e mundur.  

 

Bizneset mund të planifikojnë një kontroll falas duke telefonuar në 1-888-4-NYSDOL (1-888-469-7365) 

ose duke shkuar në www.labor.ny.gov/workerprotection/safetyhealth/safetyhealthtourism.shtm. 

 

“Biznesi është shtylla kurrizore e ekonomisë së shtetit tonë dhe do të bëjmë gjithshka që është në dorën 

tonë që të rimëkëmbim bizneset e dëmtuara nga Urgani Sendi (Sandy),” tha Guvernatori Kuomo 

(Cuomo). “Ndërsa biznesi rifillon, dëshirojmë të sigurohemi se si punonjësit, ashtu edhe publiku në 

përgjithësi janë të sigurtë. I bëj thirrje çdo biznesi të prekur nga Uragani Sendi (Sandy) që të planifikojë 

kontrollin falas të tyre.” 

 

Guvernatori u ka kërkuar inspektorëve të sigurisë dhe shëndetësisë që të shkojnë në bizneset në çdo 

zonë të prekur nga stuhia për të vlerësuar rreziqet. Ata gjithashtu do të ndihmojnë bizneset që të 

kuptojnë sesi të minimizojnë, eleminojnë dhe kontrollojnë rreziqet e identifikuara. 

 

Që më 2011, Departamenti i Punës ka siguruar këshillime falas të sigurisë për 840 punëdhënës ku secili 

ka patur mesatarisht nga 3,750 dollarë deri në 4,375 dollarë kursime. Departamenti gjithashtu ka dhënë 

trainime të sigurisë falas për 461 punëdhënës, që patën mesatarisht nga 1,200 dollarë deri në 1,400 

dollarë kursime. Këto përpjekje ndihmuan për t’u kursyer bizneseve 7.5 milionë dollarë në gjoba të 

mundshme gjatë vitit të kaluar. 

“Këto kontrolle janë vendimtare për shëndetin dhe sigurinë e punonjësve, veçanërisht për bizneset e 

dëmtuara nga Uragani Sendi (Sandy),” tha Komisioneri Shtetëror i Punës Piter M. Rivera (Peter M. 

Rivera). “Këto këshillime synojnë përmirësimin e sigurisë dhe ndihmën për një biznes dhe nuk do të 

rezultojnë në një dënim ose shkelje, për sa kohë që është trajtuar çdo rrezik i rëndë.”  

